
FIL-QORTI TAL-MAĠISTRATI (MALTA)
BĦALA QORTI TA’ ĠUDIKATURA KRIMINALI

MAĠISTRAT DR. ABIGAIL CRITIEN
B.A., Trib. Eccl. Melit., LL.M. (Family Law) (Lond), LL.D.

Il-Pulizija
(Spettur Eman Hayman)
Vs
Henri Kasaj

Illum it-28 ta’ Ġunju, 2023
Rat l-imputazzjonijiet fil-konfront ta’ Henri Kasaj ta' 22 sena, iben Tarabosh u Hatixhe li twieled f’Cakran ġewwa l-Albanija nhar is-17 t’Awwissu 2000, iddikjarat li jirrisjedi fl-indirizz Fjamma Crt, Flat 4, Triq Luigi Fontana, Ħaż- Żebbuġ u detentur tal-permess ta' residenza Maltija bin-numru 0296367A talli matul il-lejl ta’ bejn is-17 u it-18 ta’ Ġunju, 2023 ġewwa Ta’ Xbiex:
1. Ikkommetta serq, liema serq huwa kkwalifikat bix-"xorta tal-ħaġa misruqa", bil-“ħin” kif wkoll bil-“valur”, liema valur tal-ħaġa misruqa tiswa aktar minn mitejn u tnejn u tletin Euro u erbgħa u disgħin ċenteżmu (€232.94) iżda mhux iżjed minn elfejn tliet mija u disgħa u għoxrin Euro u sebgħa u tletin ċenteżmu (€2,329.37) għad-detriment ta’ Paul Joseph Gauci;
U talli nhar l-20/06/2023 fil-ħinijiet ta’ bejn il-1100hrs u u 1200hrs ġewwa Ta’ Xbiex
2. Ikkommetta serq, liema serq huwa kkwalifikat bix-"xorta tal-ħaġa misruqa" u bil-“valur”, liema valur tal-ħaġa misruqa tiswa aktar minn mitejn u tnejn u tletin Euro u erbgħa u disgħin ċenteżmu (€232.94) iżda mhux iżjed minn elfejn tliet mija u disgħa u għoxrin Euro u sebgħa u tletin ċenteżmu (2,329.37) għad-detriment ta’ John (John-Andrea) Micallef;
U aktar talli nhar is-17/06/2023 għall-ħabta ta’ 1240hrs ġewwa Ta’ Xbiex:
3. Ikkommetta serq, liema serq huwa kkwalifikat bix-"xorta tal-ħaġa misruqa" u bil-“valur”, liema valur tal-ħaġa misruqa tiswa aktar minn mitejn u tnejn u tletin Euro u erbgħa u disgħin ċenteżmu (€232.94) iżda mhux iżjed minn elfejn tliet mija u disgħa u għoxrin Euro u sebgħa u tletin ċenteżmu (€2,329.37) għad-detriment ta’ Rudolph Zammit
U aktar talli irrenda ruħu reċidiv ai termini tal-artikoli, 49, 50 u, jew 289 tal-Kap 9 tal-Ligijiet ta’ Malta liema sentenzi saru definittivi u ma jistawx jinbidlu.
Rat il-verbal tas-seduta tat-23 ta’ Ġunju 2023 fejn waqt l-istess seduta l-akkuża hawn fuq ċitata ġiet moqrija u kkonfermata bil-ġurament;
Rat id-dokumenti esebiti mill-Prosekuzzjoni senjatament:
1. Il-Kunses tal-Avukat Ġenerali sabiex il-każ fl-ismijiet premessi jiġi trattat bi proċedura sommarja;
2. Stqarrija awdjoviżwali tal-imputat[footnoteRef:1]; [1:  Ara Dok. EM1 preżentat waqt is-seduta tat-23 ta’ Frar 2023 mill-Uffiċċjali Prosekutur Eman Hayman] 

3. Residence Permit tal-imputat[footnoteRef:2]; [2:  Ara Dok. EM2 preżentat waqt is-seduta tat-23 ta’ Frar 2023 mill-Uffiċċjali Prosekutur Eman Hayman] 

4. Il-Fedina Penali tal-imputat[footnoteRef:3]; [3:  Ara Dok. EM3 preżentat waqt is-seduta tat-23 ta’ Frar 2023 mill-Uffiċċjali Prosekutur Eman Hayman] 

5. Dokument bid-dettalji personali tal-imputat[footnoteRef:4];  [4:  Ara Dok. EM4 preżentat waqt is-seduta tat-23 ta’ Frar 2023 mill-Uffiċċjali Prosekutur Eman Hayman] 

6. Ir-rapport bir-referenza numru 7/POL/3920/2023 datat il-21 ta’ Ġunju 2023[footnoteRef:5]; [5:  Ara Dok. EM5 preżentat waqt is-seduta tat-23 ta’ Frar 2023 mill-Uffiċċjali Prosekutur Eman Hayman] 

7. Ir-rapport bir-referenza numru 7/POL/3836/2023 datat is-17 ta’ Ġunju 2023[footnoteRef:6]; [6:  Ara Dok. EM6 preżentat waqt is-seduta tat-23 ta’ Frar 2023 mill-Uffiċċjali Prosekutur Eman Hayman] 

8. Ir-rapport bir-referenza numru 7/POL/3925/2023 datat il-21 ta’ Ġunju 2023[footnoteRef:7]; [7:  Ara Dok. EM7 preżentat waqt is-seduta tat-23 ta’ Frar 2023 mill-Uffiċċjali Prosekutur Eman Hayman] 

9. 2 ritratti[footnoteRef:8]; [8:  Ara Dok. EM8 preżentat waqt is-seduta tat-23 ta’ Frar 2023 mill-Uffiċċjali Prosekutur Eman Hayman] 

Rat l-atti proċesswali kollha; 
Rat li din il-Qorti osservat dak li jiddisponi l-Artikolu 392A(1) tal-Kap. 9 tal-Liġijiet ta’ Malta u ċioe’ wara li l-imputat waqt is-seduta tat-23 ta’ Ġunju 2023 wieġeb li hu ħati, wissietu b’mod l-aktar solenni fuq il-konsegwenzi legali ta’ dik it-tweġiba tiegħu u tagħtu żmien xieraq sabiex jekk irid jerġa’ lura minnha u kien biss wara li staqsietu t-tieni darba wara li kkonsulta mal-Avukat tiegħu li l-Qorti għaddiet sabiex tagħti każ din l-ammissjoni tiegħu.

Illi għalhekk fuq l-ammissjoni volontarja u inkondizzjonata tal-istess imputat, il-Qorti tiddikjara li m’għandhiex triq oħra salv li ssib lill-imputat ħati tal-imputazzonijiet kollha miġjuba kontra tiegħu.

Semgħet lill-Prosekuzzjoni u d-Difiża jitrattaw fuq il-piena fejn kien hemm qbil fuq il-parametri li kellha timxi magħhom il-Qorti.

Rat l-atti kollha ta’ dan il-proċediment il-provi u d-dokumenti kollha esebiti.

Kunsiderazzjonijiet Legali

Għaldaqstant, kwantu għall-akkużi li bihom hu mixli l-imputat fil-kawża ojderna u ċioe’ talli matul il-lejl ta’ bejn is-17 u it-18 ta’ Ġunju, 2023 ġewwa Ta’ Xbiex:
1. Ikkommetta serq, liema serq huwa kkwalifikat bix-"xorta tal-ħaġa misruqa", bil-“ħin” kif wkoll bil-“valur”, liema valur tal-ħaġa misruqa tiswa aktar minn mitejn u tnejn u tletin Euro u erbgħa u disgħin ċenteżmu (€232.94) iżda mhux iżjed minn elfejn tliet mija u disgħa u għoxrin Euro u sebgħa u tletin ċenteżmu (€2,329.37) għad-detriment ta’ Paul Joseph Gauci;
U talli nhar l-20/06/2023 fil-ħinijiet ta’ bejn il-1100hrs u u 1200hrs ġewwa Ta’ Xbiex
2. Ikkommetta serq, liema serq huwa kkwalifikat bix-"xorta tal-ħaġa misruqa" u bil-“valur”, liema valur tal-ħaġa misruqa tiswa aktar minn mitejn u tnejn u tletin Euro u erbgħa u disgħin ċenteżmu (€232.94) iżda mhux iżjed minn elfejn tliet mija u disgħa u għoxrin Euro u sebgħa u tletin ċenteżmu (2,329.37) għad-detriment ta’ John (John-Andrea) Micallef;
U aktar talli nhar is-17/06/2023 għall-ħabta ta’ 1240hrs ġewwa Ta’ Xbiex:
3. Ikkommetta serq, liema serq huwa kkwalifikat bix-"xorta tal-ħaġa misruqa" u bil-“valur”, liema valur tal-ħaġa misruqa tiswa aktar minn mitejn u tnejn u tletin Euro u erbgħa u disgħin ċenteżmu (€232.94) iżda mhux iżjed minn elfejn tliet mija u disgħa u għoxrin Euro u sebgħa u tletin ċenteżmu (€2,329.37) għad-detriment ta’ Rudolph Zammit
U aktar talli irrenda ruħu reċidiv ai termini tal-artikoli, 49, 50 u, jew 289 tal-Kap 9 tal-Ligijiet ta’ Malta liema sentenzi saru definittivi u ma jistawx jinbidlu.
L-imputat wieġeb li hu ħati tal-imputazzjonijiet dedotti fil-konfront tiegħu. 

Fid-dawl ta’ tali ammissjoni, l-Qorti tqis li l-imputat għandu jinstab ħati tal-imputazzjonijiet kollha hekk dedotti kontrih.

Il-Qorti, ħadet in konsiderazzjoni n-natura tar-reati serji li bihom qed jiġi mixli l-imputat u li tagħhom huwa qed jiddikjara li huwa ħati, iżda ħadet in konsiderazzjoni wkoll il-fatt li huwa rreġistra ammissjoni fi stadju bikri tal-proċeduri. Il-Qorti qieset il-ġurisprudenza ta’ dawn il-Qrati w Qrati esteri dwar tnaqqis fil-piena  meta l-ħati jammetti l-ħtijiet tiegħu fi stadju kmieni tal-proċess u b’hekk jiffranka ħafna xogħol u spejjeż inutili għall-amministrazzjoni tal-ġustizzja. F’dan l-istadju l-Qorti tagħmel referenza għall-kawża fl-ismijiet Ir-Repubblika ta’ Malta vs. Nicholas Azzopardi[footnoteRef:9] u Il-Pulizija vs. Emmanuel Testa[footnoteRef:10] u tara li f’dan il-każ l-ammissjoni saret fl-iktar stadju bikri għaliex ma kienux diġa’ laħqu xehdu x-xhieda jew saru diversi seduti li jirrikjedu l-ħin u spejjeż, tant li l-ammissjoni saret proprju fl-ewwel seduta meta l-istess imputat tressaq taħt arrest. Il-Qorti tqis ukoll li l-ammissjoni saret mingħajr ebda riservi u/jew kondizzjonijiet. Il-Qorti tqis ukoll li l-imputat, għalkemm m’għandux fedina penali netta, fil-verita’ din tikkonsisti biss f’sentenza waħda li tirrisali lura għal April 2022 u li kkopera mal-Pulizija kif wara kollox ġie ddikjarat mill-Uffiċċjal Prosekutur waqt it-trattazzjoni fuq il-piena. Dawn il-fatturi kollha allura jagħtu lok sabiex il-Qorti, fil-kalibrazzjoni tal-piena ma tmurx għall-massimu stabbilit mil-liġi pero’ fl-istess ħin trid tiżen dan kollu mar-reati kontemplati u li għalihom l-akkużat irreġistra l-ammissjoni tiegħu.  [9:  Qorti Kriminali deċiża nhar l-24 ta’ Frar 1997]  [10:  Qorti tal-Appell Kriminali, [7.7.2002]] 


Decide

Għaldaqstant, wara li rat l-Artikolu 261(ċ), l-Artikolu 261(f), l-Artikolu 261(g), l-Artikolu 267, l-Artikolu 270, l-Artikolu 271(g), l-Artikolu 279 l-Artikolu 280 u l-Artikolu 289 tal-Kap. 9 tal-Liġijiet ta’ Malta (fost disposizzjonijiet oħra) u fuq l-ammissjoni volontarja u inkondizzjonata tal-istess imputat issib lill-imputat ħati tal-akkużi kollha miġjuba kontra tiegħu u tikkundannah għall-piena ta’ sentejn prigunerija, iżda, billi l-Qorti hija tal-fehma li fiċ-ċirkostanzi ta’ dan il-każ hemm lok li tingħata sentenza sospiża a tenur tal-Artikolu 28(A)(1) tal-Kap.9 tal-Liġijiet ta’ Malta, senjatament il-fatt li l-imputat irreġistra ammissjoni fi stadju bikri tal-proċeduri, tissospendi t-terminu ta’ sentejn (2) priġunerija għal erba’ (4) snin b’effett mid-data ta’ din is-sentenza. A tenur tal-Artikolu 28(A)(4) tal-Kap. 9 tal-Liġijiet ta’ Malta l-Qorti spjegat lill-imputat bi kliem ċar ir-responsabbiltà tiegħu taħt l-Artikolu 28B tal-Kap. 9 tal-Liġijiet ta’ Malta jekk jikkommetti matul il-perijodu operattiv ta’ din is-sentenza sospiża, reat li għalih hemm piena ta’ priġunerija. 

Ai termini tal-Artikolu 392A(2) tal-Kap.9 tal-Liġijiet ta’ Malta, il-Qorti tordna li fi żmien sitt (6) ijiem tax-xogħol l-Avukat Ġenerali jingħata aċċess għal kopja skenjata tal-atti, flimkien ma’ aċċess għal kopja skenjata ta’ din is-sentenza.



MAĠISTRAT DR. ABIGAIL CRITIEN
B.A., Trib. Eccl. Melit., LL.M. (Family Law) (Lond), LL.D.

